
JUTAS
papin darar akuptukma

Jutas Yus-shuaran papin dateawai

1'Wi Jutas Jakupu yachintjai. Jesukristu takarin
asan ashi Yus Apa ni shuari atinian achikma ainia
nuna ju papin dateajai. Jesukristujai tsaninkiaru
dsarmatai Yus nin wainiainiawai niijiai kanakchat-

niun. 2 Yus ti waitnentramak imiatkinchanum
tuke shiir pujustinian yainmakarti. Ti anenma

asa turati.

Ti tunda shuar trunui

(2 Pitiur 2.1-17)

34 Aneamu yatsuru, iikia mai metek Yus-
shuar asar ju uwempratin chichaman aatratniun
wakerukjarme. Turasha ti yajauch shuar
anankramawar atumiin pachiinkiarmai. Niisha
“Yus ti anenkartin asamtai pAachitsuk tunda
tUramniaitji” tuiniawai. = Nu arantcha Yus in
Akuptamniuncha tura ii Uuntri Jesukristuncha
nakitin ainiawai. Nu asamtai nu shuaran “yaunchu
sumamawaruiti” timiayi Yus. Tuma asamtai
tadjarme “Tuke Yus-Chicham yapajiashtinian ashi
Yus-shuar akasmatkarat tusar susamuiti. Watsek,
kakaram ajastarum” tajarme.

> Yaunchu Uunt Yus Israer-shuaran tiramia nu
nékarme. Nuna atak enentdimtikratjarme. Ejiptu

nunkanmaya jukiar Nin umirkacharua nuna
mdawarmiayi. 6 Nayaimpinmaya suntarsha ni
pujutairin ajapa ikiukiar Yus susamun umitsuk

iniaisarmiayi. = Turawarmatai Yus Kiritniunam
jirujai tuke jinkia sepunam apujas pujurainiawai.
Tura Uunt Tsawant jeamtai sSumamtikiawartatui.
7 Nunisan Sutuma péprusha Kumura péprusha
tura tijiuch péprusha aishmanjaisha nuwajaisha ti
yajauch nuamtak tsanirmanainiakui ti tunaan
penké turachmin ana nunasha turin armiayi.
TlOmainiakui ashi shuar ashamkarat tusa Yus
amuicha jinium asutidwarmiayi.

8 Ayu. Atumiin yajauch shuar ainia
nu, yaunchu tdrunamun enentdimtsuk tuke
yajauch enentdimiainiak ni ayashin yajauch
awajmamainiawai, Yusnasha nakitiainiawali,
tura ashi akupin ainia nunasha yajauch
dujmatainiawai. 9 Antsu Mikiar, nayaimpinmaya
suntara Kkapitiantrintiat, iwianchjai maaniak
Muisaisa ayashin akasmatak “daniumsha” tu
chicharkachmiayi. Antsu ayatik “Yus iirmasti”
timiayi. 10 TuUrasha ju shuarka nékainiatsna nuna
nankamsar yajauch chicharainiawai. Tura
nékainiana nuka yawa dainis enentdimtsuk ayatik
nékainiawai. Tura nujaisha imia ninki yajauch
emesmamainiawai.

11 Maa, aneararti. Kain yajauchin turamia
Nunis tura &sar jakartatui. Tura Parama Adinis
kuitian ti wakeruiniak imia ninki tunaanum
tsankamakaru diniawai. Tura Kurea dinis ashi
akupniun nakitin iniak kajinkiartatui. 12 Atum
nuamtak anenaitiai-jisat ndjankurmin nu shuar

chikichan enentaimtutsuk Yusnasha ashamtsuk
imia ninki enentdimtumainiawai. @ Penké d&ntar

diniak yumi kiar tee ajasua nunin diniawai. Tura
nase umpuim yututsuk nankamainiawai. Arak

nerektin nantutin nerechua aanin ainiawai. Tuma
dsar uwemu penké jaka danin diniawai. 13 Entsa

nujankrak saurin ajekeawai. Nu shuarsha
nunisar ni natsantrin natsamtsuk ajekenawai.
Tura yaa waakua danin diniawai. Tuma asar nekas
kiritniunam tuke menkakatin diniawai.

14 Atanka tirankiyayi Enuk. Ti penker Yusnan
etserin asa juna timiayi “Uunt Yus ti untsuri
ni shuarijiai winittiawai. 15 Nuya ashi shuar
turawarman nekaattawai. = Tura ashi yajauch
shuarnasha ti tunda tdrawarua nujai tura Yusan
yajauch aujmatsarua nujaisha sumamtikiawartatui”
timiayi Enuk. 16 Nu shuarka pénkera nujai
waratsuk “yajauchiiti” tuiniawai. Aya ni ayashi
wakeramunak wakeruiniawai. Nankaamantu

enentdimtumainiak chichainiawai. Tura chikich
shuaran shiir chicharainiaksha aya nii wakera

nuna turutati tusa pénker chichainiawai.

Yus-shuar enentdimtikratin
17 Tura atumsha, aneamu yatsuru, ii Uuntri
Jesukristu akatramuri ydunchu “aneartarum”

tiarmiania nusha enentdimtustarum. 18 “Amuamu
tsawant ishichik ajatesmatai shuar Yusnan

wishikrar nakitrartatui. Tura ni yajauch
wakeramuriniak umii pujuartatui” tiarmiayi.
19 Nu yajauch shuar atumin akantamenawai.
Ju nunkanmayanak pachiniak Yusa Wakanin
takakainiatsui.

20 Tura 4tumka, aneamu yatsurd, tuke Yus
nekas enentdimtusrum kakaram ajastarum. Yusa
Wakani kakarmarijiai ashi Yus seatarum. 21Yus

ti anenmakui nii wakera nu wakeruktarum
atumsha. Tdrarum ni anenmamu shiir

nekaattarme. Tsawant winiawai, ii Uuntri
Jesukristu in waitnentrama asa tuke shiir
Niijiai pujustinian amastatji. Nu tsawant naka
pujutarum.

22 Mai vyapaji aja ainia nu naka
enentdimtikratarum. 23 Chikich shuarsha jiniumia

jusatniua aitkiasrum uwemtikratarum. Tura
chikichcha ti yajauch d&sarmatai anearum
waitnentratarum. Tura ni pushirisha ni
tunaarijiai maatra asamtai muijkiatniuiti.

Ytsan shiir awajeawai

2425 Yus chikichkiiti. Ti nekaiti. In
uwemtikkiartin asa ni kakarmarijiai

yainmakminiaiti  tunaanum  iniarchatniun.
Tuma asa tunaajai maatrachu awajtamas
ni ti shiirmarin ejetamtatrume. Tarutma ti
waramtikramsattarme. Ii Uuntri Jesukristu
tirunamujai Yuska Ninki shiir awajsatniuiti tura
nankaamantu enentdimtustiniaiti. Yaunchusha,
yamaisha, tura tuke ashi akupin ati.
Nukete.

